
Éwa Warmòwskô, z dodomù Mëszk, ùrodzëła sã 28 stëcznika 1959 
rokù we Gduńskù.

Z wësztôłceniégò je szkólną przedszkòłowégò wëchòwaniô, sztudé-
rowa na Gduńsczim Ùniwesytece na Wëdzélu Spòlëznowëch Nôùk.

Òd 1983 rokù mieszkô w Bącczi Hëce w òbéńdze Serakòjce.
Przez 25 lat robia w Spòdleczny Szkòle w Szopie, w jaczi bëła szkólną 

jaż do 2004 rokù. W tim samim rokù skùńcziła Pòdiplomòwé Sztudium 
Kaszëbsczégò Jãzëka na Gduńsczim Ùniwesytece i  zaczãła téż robòtã 
w szkòle w Mòjszu. W 2009 rokù przeszła na emeriturã. W Szopie – dali 
ùczi kaszëbsczégò jãzëka.

Pòeticczim ùtwórstwã zajimô sã òd kùńca 2003 rokù. Ji pierszé 
wiérztë dobëłë nôdgrodã w Kònkùrsu Kaszëbsczi Pòezji w Brusach. Wiele razy dobiwa nôwëższé 
place w Kònkùrsu Kaszëbsczich Môłëch Fòrmów Lëteracczich m. Jana Drzéżdżona i Kònkùrsu „Złoté 
Jaje”.

Pòetickò zadebiutowa w 2004 rokù w „Pomeranii”. Pierszim apartnym zbiérkã wiérztów 
Éwë Warmòwsczi są „Trapë do nieba” (2006). Dwa lata pózni ùtwórczëni wëda ksążeczkã „Dzéń 
za dniã”. W 2009 rokù ùkôzôł sã zbiérk „A serce bije jedno...”, gdze nalazłë sã wiérztë i anegdotë 
w dwajãzëkòwi wersji – w kaszëbsczi i pòlsczi gôdce.

Òd 2010 rokù w Szopie òdbiwô sã  „Recytatorsczi kònkùrs wiérztów i fraszków Éwë 
Warmòwsczi”, chtëren ceszi sã wiôlgą pòpùlarnotą i kòżdégò rokù zgłôszô sã na nien wiele bëtników.

W 2012 rokù w ùczbòwnikù do kaszëbsczégò jãzëka „Z kaszëbsczim w swiat” aùtorstwa  
Danutë Pioch nalazło sã dosc tëli wiérztów, rimòwanków i wëliczónków dlô dzecy, napisónëch przez 
Éwã Warmòwską.

